
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
ক্রটি কোথাও কম দেখি না ; তবে এরা সুসিদ্ধ হয়েছে, ভোগ করতে জানে, বিলাসের সপ্তমে পৌছেচে।
তাও অধিকাংশ কদৰ্য্য নাচ-তামাসা বিদেশীর জন্ত, ফরাসী বড় সাবধান, বাজে, খরচ করে না । এই ঘোর বিলাস, এই সব হোটেল, কাফে -যাতে একবার খেলে সৰ্ব্বস্বাস্ত হতে হয়, এ সব বিদেশী আহাম্মক ধনীদের জন্য। ফরাসীরা বড় সুসভ্য, আদব-কায়দা বেজায়, খাতির খুব করে, পয়সাগুলি সব বার করে নেয়, আর মুচকে মুচকে হাসে।
তা ছাড়া, আর এক তামাসা এই যে, আমেরিক, জাৰ্ম্মাণ, ইংরেজ প্রভৃতির খোল সমাজ, বিদেশী ঝণ করে সব দেখতে শুনতে পায় । দু-চার দিনের আলাপেই আমেরিক বাড়ীতে দশ-দিন বাস কৰ্ব্বার নিমন্ত্রণ করে ; জার্মাণ তদ্রুপ ; ইংরেজ একটু বিলম্বে। ফরাসী এ বিষয়ে বড় তফাৎ, পরিবারের মধ্যে অত্যন্ত পরিচিত না হলে, আর বাস করতে নিমন্ত্রণ করে না। কিন্তু যখন বিদেশী ঐ প্রকার সুবিধা পায়, ফরাসি-পরিবার দেখবার জানবার অবকাশ পায়, তখন আর এক ধারণা হয় । বলি, মেছবাজার দেখে অনেক বিদেশী যে আমাদের জাতীয় চরিত্র সম্বন্ধে মতামত প্রকাশ করে—

